VENDIM
Nr. 81, daté 16.12.2025

NE EMER TE REPUBLIKES SE SHQIPERISE

Gjykata Kushtetuese e Republikés s€ Shqipérisé, e pérbéré nga:

Fiona Papajorgji kryesuese;
Sandér Beci anétar;

Ilir Toska anétar;
Genti Ibrahimi anétar;
Marjana Semini anétare;
Asim Vokshi anétar;
Sonila Bejtja anétare,

me sekretare Anjeza Puka, n€ datén 12.12.2025 mori né€ shqyrtim né seancé plenare mbi
bazé t€ dokumenteve ¢€shtjen nr. 3 (D) 2025 té Regjistrit Themeltar, g€ u pérket:

KERKUESE: Deshire Subashi, pérfaqésuar nga avokate Evelina Qirjako, me prokuré t&
posagme.

SUBJEKTE TE INTERESUARA

Ministria e Drejtésis€, pérfaqésuar nga Xhelal Kasaj, Ornela Marku, Erjon Ndreca,
Albjona Togi, me autorizim.

Késhilli i Larté Gjyqésor, pérfaqésuar nga kryetari, Ilir Rusi.

Komisioneri pér Mbrojtjen nga Diskriminimi, pérfagésuar nga komisioneri Robert Gajda.

OBJEKTI: Shfugizimi i vendimit nr. 00-2024-4992, daté¢ 17.12.2024, t€ Kolegjit
Administrativ t€ Gjykatés sé Larté, si i papajtueshém me Kushtetutén e Republikés sé&
Shqipérisé.

Kthimi i ¢éshtjes pér rishqyrtim né Gjykatén e Larté.

BAZA LIGJORE: Nenet 4, pika 1, 5, 41, 42, 43, 131, pika 1, shkronja “f” dhe 134, pika 1,
shkronja “1”, t€ Kushtetutés s¢ Republikés s€ Shqipéris€ (Kushtetuta); neni 6 i Konventés
Evropiane pér t€ Drejtat e Njeriut dhe neni 1 i Protokollit nr. 1 té saj; ligji nr. 8577, daté
10.2.2000, “Pér organizimin dhe funksionimin e Gjykatés Kushtetuese t&€ Republikés sé
Shqipéris€”, 1 ndryshuar (Ligji Organik i Gjykatés).

GJYKATA KUSHTETUESE,

pasi dégjoi relatoren e ¢éshtjes Sonila Bejtja, mori né shqyrtim pretendimet me shkrim té
kérkueses Deshire Subashi (kérkuesja), e cila ka kérkuar pranimin e kérkesés, prapésimet me
shkrim t€ subjektit t& interesuar, K&shillit t&€ Larté Gjyqésor (KLGJ), i cili ka kérkuar rrézimin
e kérkesés, parashtrimet me shkrim t&€ subjektit t€ interesuar, Ministrisé€ s€ Drejtésisé, i cili e
ka 1€n€ né ¢mim t€ Gjykat€s Kushtetuese (Gjykata) rrézimin ose pranimin e kérkesés,
mendimin me shkrim t€ subjektit tjetér t€ interesuar, Komisionerit pér Mbrojtjen nga
Diskriminimi (KMD), i cili nuk ka mbajtur qéndrim né lidhje me ¢éshtjen konkrete, si dhe
diskutoi ¢éshtjen né térési,

VEREN:

I
Rrethanat e céshtjes

1. Kérkuesja rezulton se €shté eméruar gjyqtare né Gjykatén e Apelit Tirané me vendimin
nr. 3, daté 23.2.1993, t& ish-Késhillit t¢ Larté té Drejtésisé (KLD). Po ashtu, rezulton se me

vendimin nr. 146, daté 4.9.2003 t€ KLD-s¢ kérkuesja €shté zgjedhur anétare e Komisionit
Qendror t€ Zgjedhjeve (KQZ), me mandat 7-vjecar. Né két€ kohé né fuqi ka gené Kodi
Zgjedhor 1 Republikés sé Shqipéris€, i miratuar me ligjin nr. 9087, daté 19.6.2003. Pérgjaté
ushtrimit t€ kétij mandati ka hyré né€ fuqi ligji nr. 10019, daté 29.12.2008, “Kodi Zgjedhor
Republikés sé Shqipéris€”, i cili sillte si pasojé ligjore ndérprerjen para kohe t€ mandatit té
kérkueses si anétare e KQZ-sé. N& datén 2.2.2009 kérkuesja €shté rizgjedhur nga Kuvendi i
Republikés s€ Shqipérisé anétare e KQZ-s€, detyré t€ cilén e ka ushtruar deri né pérfundim té
mandatit t€ saj, n€ muajin tetor té vitit 2012.

2. Pas pérfundimit t€ mandatit si anétare ¢ KQZ-s€, kérkuesja rezulton t’i jet€ drejtuar tri
heré KLD-s€ pér t’u rikthyer né pozicionin e gjyqtares né¢ Gjykatén e Apelit Tirané, t€ cilin
ajo e ka ushtruar deri para kohé€s s€ emérimit t€ saj né detyrén e anétarit t&¢ KQZ-s€. Po ashtu,
rezulton se KLD-ja nuk i ka marré asnjéheré né shqyrtim kéto kérkesa t& kérkueses.
Ndérkohé, gjaté kohés sé parashtrimit té kérkesave nga kérkuesja, rezulton g€ nga KLD-ja
jané shpallur vende vakante pikérisht pér emérime né detyrén e gjyqtarit né gjykatén e apelit.
Pra, nga koha e paraqitjes sé¢ kérkes€s pér t’u rikthyer né pozicionin e méparshém té punés
nga kérkuesja prané KLD-s€, deri né paraqitjen pér gjykim té kérkesé€padisé €shté provuar
dhe pranuar né gjykimin né€ gjykatat e zakonshme se nga pala e paditur, KLD-ja, jané béré
emérime né gjykatén e apelit. Né t&€ nj&jtén kohé rezulton se KLD-ja ka marré né shqyrtim
kérkesa edhe t€ ish-anétaréve t€ tjeré t&€ KQZ-sé€, pér rikthimin e tyre n€ detyrat qé ata kishin
ushtruar para fillimit t€ emérimit dhe t& ushtrimit t€ mandatit si anétaré t€ KQZ-sé.

3. N¢ kéto rrethana, referuar faktit se kérkesa e saj nuk €sht€ marré asnjéheré né€ shqyrtim
nga KLD-ja, kérkuesja ka paraqitur kérkesépadi né¢ Gjykatén Administrative t&€ Shkallés sé
Paré Tiran€é, me objekt konstatimin e diskriminimit, ndreqjen e shkeljes s¢ ligjit dhe
shpérblimin e démit material dhe moral, si dhe detyrimin e KLD-sé t€ marré né shqyrtim
kérkesén dhe t€ vendosé emérimin e saj né detyrén e gjyqtares né Gjykatén e Apelit Tirané.

4. Gjykata Administrative e Shkallés sé¢ Paré Tiran€, me vendimin nr. 7462, daté
17.12.2014, ka vendosur: “Pranimin pjesérisht t€ kérkesépadisé. Konstatimin e diskriminimit
pér shkak t€ mosmarrjes né shqyrtim té kérkesés s¢€ palés paditése nga ana e palés s€ paditur,
KLD-sé. Detyrimin e palés sé€ paditur, KLD-sé, t€ marré n€ shqyrtim kérkesén e paditéses.
Detyrimin e palés s€¢ paditur, KLD-s¢, t€ démshpérblejé moralisht paditésen né¢ masén njé
milion leké, pér shkak t€ konstatimit t€ diskriminimit [...].”. Ndaj kétij vendimi ka béré
ankim pala e paditur, KLD-ja, duke kérkuar ndryshimin e vendimit dhe rrézimin e
kérkesépadisé.

5. Gjykata Administrative e Apelit, me vendimin nr. 1106, daté¢ 16.3.2017 (vendimi i
themelit), ka vendosur: “Ndryshimin e vendimit nr. 7462, daté 17.12.2014, t€ Gjykatés
Administrative t& Shkall€s s¢ Paré Tiran€; pranimin e pjesshém t€ padis€; detyrimin e palés
s¢ paditur, KLD-sé, t€ démshpérblejé padit€sen pér démin pasuror té shkaktuar, duke i
kompensuar pagén mbi pagén e pérfituar né zbatim t€ nenit 7 t& ligjit nr. 8097, daté
23.3.1996, “Pér pensionet shtetérore suplementare t€ personave qé kryejné funksione
kushtetuese dhe té punonjésve té shtetit” (ligjii nr. 8097/1996), deri né€ nivelin e pagés
referuese t€ funksionit si nénkryetare ¢ KQZ-s€, pér periudhén nga data 1.1.2013 deri né
datén 1.1.2016. Rrézimin e padisé né€ kérkimet e tjera [...]”. Kundér kétij vendimi ka paraqitur
rekurs kérkuesja, si dhe pala e paditur né proces, KLD-ja.

6. Kolegji Administrativ i Gjykatés sé Larté, me vendimin nr. 00-2024-3621 (370), daté
24.9.2024, ka vendosur prishjen e vendimit t€ themelit pér sa 1 pérket kérkimit pér
konstatimin e diskriminimit dhe shpérblimin e démit pér kété shkak, dérgimin e ¢éshtjes pér
rishqyrtim né gjykatén e apelit, me tjetér trup gjykues, si dhe Iénien né€ fuqi té vendimit t&
themelit pér pjesén tjetér. Kolegji Administrativ ka arsyetuar se, n€ lidhje me kérkimin e
kérkueses pér konstatimin e diskriminimit dhe shpérblimin e démit pér kété shkak, Gjykata
Administrative e Apelit, né rigjykimin e ¢éshtjes, duhet t€ zgjidhé mosmarréveshjen né

themel, t€ kryejé nj€ cilésim té sakté té fakteve dhe rrethanave né két€ mosmarréveshje, si
dhe t’u japé pérgjigje pretendimeve té€ paléve ndérgjyqése pér ta zgjidhur mosmarréveshjen
né pérputhje me ligjin dhe normat e tjera né fuqi. Po sipas Kolegjit Administrativ, pjesa tjetér
e vendimit t€ themelit qé ka disponuar pér démshpérblimin e kérkueses duhet té lihet né fuqi.

7. Po ashtu, rezulton se pala e paditur, KLD-ja, ka kérkuar nga Gjykata Administrative e
Apelit sqarimin e pikés 3 t€ dispozitivit t€ vendimit t€ themelit pér urdhé€rimin: “Detyrimin e
palés sé paditur, KLD-s€, t&¢ démshpérblej€ padité€sen pér démin pasuror t€ shkaktuar, duke i
kompensuar pagén mbi pagén e pérfituar né zbatim t€ nenit 7 t& ligjit nr. 8097/1996, deri né
nivelin e pagés referuese t€ funksionit si nénkryetare e KQZ-sé, pér periudhén nga data
1.1.2013 deri né€ datén 1.1.2016”, duke kérkuar nga gjykata se cila ésht¢ masa e
démshpérblimit e caktuar prej saj.

8. Gjykata Administrative e Apelit, me vendimin nr. 375, dat€ 20.12.2017 (vendimi i
sqarimit), ka sqaruar se démi g€ pala e paditur detyrohet t’i paguajé paditéses (kérkueses), né
zbatim t€ vendimit t€ themelit, €sht€ shuma g€ do t€ rezultojé nga diferenca ndérmjet pagés
referuese pér pozicionin e nénkryetares s¢ KQZ-sé¢ dhe pérfitimit g€ ajo ka marré né masén
50% té pagés referuese n€ zbatim té ligjit nr. 8097/1996.

9. Ndaj vendimit té sqgarimit ka paraqitur rekurs kérkuesja, 1 cili €shté regjistruar né
Gjykatén e Lart€¢ né datén 13.2.2018. Krahas rekursit, rezulton se kérkuesja ka paraqitur
prané Gjykatés s€ Larté edhe dy akte té titulluara “Noté verbale”, t€ cilat mbajné datat
18.9.2024 dhe 22.10.2024. Sipas kétyre akteve, si fillim kérkuesja ka parashtruar
kundé€rshtimet e saj né lidhje me vendimin e sqarimit t€ gjykatés s€ apelit, duke 1 kérkuar
Gjykatés s€ Larté bashkimin e késaj ¢é€shtjeje me até t€ gjykimit t&€ themelit t€ kérkesépadisé
(akti 1 datés 18.9.2024), ndérsa n€ vijim, me aktin e datés 22.10.2024, i ka kérkuar Gjykatés
sé Larté se duke gené se kjo e fundit e ka zgjidhur ¢éshtjen e saj t€ themelit, ¢éshtja tjetér me
objekt “Sqarimi dhe interpretimi i vendimit t€ themelit” ka rén€ dhe nuk ka mé objekt. Pér
kété arsye, kérkuesja i ka kérkuar Gjykatés sé¢ Larté pushimin e gjykimit t€ késaj ¢c€shtjeje.

10. Kolegji Administrativ i Gjykatés s¢ Larté, me vendimin nr. 00-2024-4992, daté
17.12.2024, ka vendosur mospranimin e rekursit, duke vlerésuar se kérkuesja, me shkresat nr.
5210 prot., daté 22.10.2024 dhe nr. 5239 prot., dat€ 24.10.2024, ka kérkuar pushimin e
¢Eshtjes, bazuar n€ nenin 490 té Kodit t€ Procedurés Civile (KPC). Pér kété arsye, Kolegji
Administrativ ka vlerésuar se nuk ka vend pér trajtimin e métejshém t€ shkaqgeve t€ rekursit,
pér shkak t€ heqgjes doré€ prej tij.

11. Né datén 13.3.2025 (sipas shénimit t€ shérbimit postar) kérkuesja i €shté drejtuar
Gjykatés me ankim kushtetues individual, i cili éshté regjistruar n€ datén 17.3.2025. Kolegji i
Gjykatés né datén 23.4.2025 ka vendosur kalimin e ¢éshtjes pér shqyrtim né€ seancé plenare
mbi bazé t€ dokumenteve.

12. Né datén 26.11.2025, njé€ prej gjyqtaréve t€ Gjykates, bazuar né€ nenin 36, pika 1,
shkronja “¢”, t&€ Ligjit Organik té saj dhe nenin 18, pika 1, shkronja “¢”, t& Rregullores pér
Procedurat Gjyqésore t&€ Gjykatés Kushtetuese, ka paraqitur kérkesén pér heqgjen doré nga
shqyrtimi 1 késaj c¢éshtjeje, kérkesé e cila €shté pranuar nga Mbledhja e Gjyqtaréve té
Gjykatés né€ t€ njéjtén date.

II
Pretendimet né Gjykatén Kushtetuese

13. Kérkuesja ka pretenduar cenimin e s€ drejt€s pér proces t€ rregullt ligjor, té
parashikuar nga neni 42 1 Kushtetutés, duke parashtruar né ményré t€ pérmbledhur se &shté
cenuar:

13.1. E drejta e aksesit dhe e drejta e ankimit efektiv, pasi kérkuesja né asnjé moment nuk
ka hequr doré nga shqyrtimi i ¢éshtjes s€ saj né Gjykatén e Larté. Heqja doré €shté supozuar

nga veté Gjykata e Larté, ndérkohé qé kérkuesja nuk ka shfaqur asnjé vullnet pér t€ hequr
doré nga shqyrtimi i rekursit t€ saj. Po ashtu, rezulton se nga té gjitha aktet e paraqitura nga
kérkuesja né Gjykatén e Larté, nuk shfaget vullneti i saj pér t€ hequr doré nga rekursi. Kéto té
drejta jan€ cenuar edhe pér faktin se Kolegji Administrativ i Gjykatés s€ Larté ka vendosur
mospranimin e rekursit bazuar nén njé prezumim t€ gabuar se kérkuesja kishte hequr doré
nga e drejta e rekursit.

13.2. Parimi i disponibilitetit dhe e drejta pér t’u gjvkuar nga njé gjykaté e caktuar me
ligj, pasi nga notat verbale té depozituara népé€rmjet e-mail-it nga pérfaqésuesja e kérkueses,
né asnjé rresht té tyre nuk pérmendet termi “heqje doré” nga rekursi dhe as neni 490 1 KPC-
sé. Shkaku 1 kétyre notave verbale ka gené qé né mbéshtetje t& rekursit t€ paraqitur nga
kérkuesja me objekt “Prishjen e vendimit t€ sqarimit dhe pushimin e gjykimit”, t€ evidentohe;j
disponimi i vendimit t€ themelit pér démin pasuror, i cili ishte i ligjshém dhe u konfirmua nga
Gjykata e Larté tre muaj pérpara me vendimin nr. 00-2024-3621 (370), daté 24.9.2024. Pra,
baza dhe shkaku i notave verbale ka gené pushimi i gjykimit t& ¢éshtjes pér kérkesén pér
sgarim vendimi, si ¢€shtje e mbetur pa objekt dhe gjykimi i sé cilés nuk mund té vazhdonte
bazuar n€ dispozitat procedurale. Né rastin konkret, Gjykata e Larté ka vendosur ultra petita
mospranimin e rekursit t€ paraqitur nga kérkuesja, pa ushtruar asnjéheré kjo e fundit
deponimin e késaj t€ drejte népérmjet kérkesés pér heqje doré nga rekursi, né pérputhje me
nenin 490 t€ KPC-s€. Nota verbale e kérkueses éshté dérguar prej saj prané Gjykatés sé Larté
né¢ formé t€ skanuar, ndérsa nga pérfagésuesja e kérkueses €sht€ nénshkruar pa tagra
pérfaqésimi pér t€ hequr doré nga rekursi, pasi prokura pér pérfaqésuesen e legjitimonte kété
té fundit vetém pér gjykimin e themelit t& ¢€shtjes. Nota verbale nga pérfaqésuesja &shté
dérguar me géllim informimin e Gjykatés sé¢ Larté pér gjykimin tjetér t&€ zhvilluar prané sa;.

13.3. Parimi i sigurisé juridike, pasi Gjykata e Larté, duke deformuar vullnetin e
kérkueses, e ka privuar at€ nga pritshmérité e ligjshme té krijuara pér ¢€shtjen e saj, si dhe
nga garantimi i realizimit t& s€ drejté€s pér mbrojtje efektive pérpara njé gjykate t&€ caktuar me
ligj. Né kété rast, Gjykata e Larté ka zbatuar né ményré t€ gabuar ligjin né aspektin
substancial dhe material. Po ashtu, n€ rastin konkret €shté krijuar njé anomali juridike, ku pér
té nj&jtén ceshtje dhe me té njéjtat palé, ekzistojné dy vendime té sé njéjtés gjykaté qé
disponon né€ ményra t€ ndryshme. Nga njéra ané, Kolegji Administrativ i Gjykatés sé Larté ka
1€n€ né fuqi vendimin e themelit t& gjykatés s€ apelit n€ lidhje me té drejtén pér t€ pérfituar
pagén e ploté pér periudhén nga data 1.1.2013 deri n€ datén 1.1.2016, dhe nga ana tjetér, me
vendimin objekt t& kétij gjykimi kushtetues, pér shkak t€ mospranimit t€ rekursit, si pasojé e
heqjes doré (sipas Kolegjit Administrativ), ka 1én€ né fuqi vendimin e sqarimit, i cili ka
pérgjysmuar vlerén e démit pasuror g€ i €sht€ njohur kérkueses me vendimin e themelit.

14. Subjekti i interesuar, Ministria e Drejtésisé, e ka 1€né vler€simin e ¢éshtjes né ¢mim
té Gjykatés.

15. Subjekti i interesuar, KLGJ-ja, ka parashtruar se pretendimet e kérkueses nuk jané té
bazuara, pasi ajo ka paraqitur rekurs, si dhe nota verbale, mbi bazén e t€ cilave ka shprehur
qéndrimin e saj pér ¢éshtjen. Po ashtu, Kolegji Administrativ né rastin konkret nuk ka
disponuar me dy vendimmarrje t€ ndryshme, por njé ¢éshtje t€ kérkueses e ka zgjidhur né
themel, duke e dérguar pér rigjykim né gjykatén e apelit, ndérsa pér tjetrén, bazuar né notat
verbale t€ saj, nuk u ka hyré shkageve té rekursit.

16. Subjekti i interesuar, KMD-ja, ka parashtruar se duke gené se ¢éshtja objekt 1 kétij
gjykimi kushtetues nuk lidhet me cenimin e parimit té barazisé pérpara ligjit dhe
mosdiskriminimit, ka vlerésuar mos t€ mbajé qéndrim né lidhje me pretendimet e kérkueses,
por ka paraqitur njé mendim me shkrim, duke evidentuar garancité g€ ofron ligji nr. 10221,
daté 4.2.2010, “Pér mbrojtjen nga diskriminimi”, i ndryshuar.

I1I



Vlerésimi i Gjykatés Kushtetuese

A. Pér legjitimimin e kérkueses

17. Céshtja e legjitimimit (locus standi) éshté njé ndér aspektet kryesore qé lidhet me
nisjen e njé procesi kushtetues. Sipas neneve 131, pika 1, shkronja “t” dhe 134, pikat 1,
shkronja “i” dhe 2, t€ Kushtetutés, si dhe nenit 71 té Ligjit Organik t& Gjykatés, ¢do individ,
person fizik ose juridik, subjekt i s€ drejtés private dhe publike, mund t&€ véré né 1€vizje
Gjykatén pér gjykimin pérfundimtar t€ ankesave kundér ¢do akti té pushtetit publik ose
vendimi gjyqésor g€ cenon t€ drejtat dhe lirit€ themelore t€ garantuara né Kushtetuté. Ankimi
kushtetues individual, né ¢do rast, duhet té plotésojé kriteret kumulative t€ nenit 71/a t& Ligjit
Organik té Gjykatés, qé lidhen me shterimin e mjeteve juridike, afatin e paraqitjes sé
kérkesés, pasojat negative t€ p€suara né ményré té drejtpérdrejté e reale dhe mundésing pér
rivendosjen e sé€ drejtés s€ shkelur.

18. N¢é kété kéndveéshtrim, kérkuesja, si individ, legjitimohet ratione personae, n€ kuptim
t€ shkronjés “f” t€ pikés 1 t€ nenit 131 dhe shkronjés “i” té pikés 1 t& nenit 134 t&
Kushtetutés, pasi éshté palé né ¢éshtjen objekt té ankimit kushtetues individual, pér rrjedhojé
ka interes t& drejtpérdrejté pér vénien né lévizje té kétij gjykimi.

19. Pér sa 1 pérket kriterit t& shterimit té mjeteve juridike efektive, Gjykata ka pohuar se, né
kuptim t€ nenit 131, pika 1, shkronja “f”, t¢ Kushtetutés, mbrojtja kushtetuese ka funksion
pérfundimtar dhe, si e tillé, mund t&€ aplikohet né lidhje me vendime pér té cilat kané
pérfunduar procedurat gjygésore. Cenimi 1 t€ drejtave themelore mund t€ pretendohet né kété
Gjykaté vetém pasi t€ shterohen t€ gjitha mundésité e ofruara nga sistemi i1 apelimeve dhe kjo
vlen edhe né rastet kur procedurat gjygésore paraprake ¢ojné€ né€ njé réndim té€ métejshém ose
né tejzgjatjen e cenimit t€ késaj té drejte. Ky rregull, né thelb, synon t’u japé organeve
publike dhe né vecanti gjykatave t€ juridiksionit t&€ zakonshém mundésiné t€ parandalojné ose
korrigjojné né substancé shkeljet e pretenduara té t€ drejtave kushtetuese t&€ individit (shih
vendimet nr. 18, daté 19.3.2024; nr. 25, daté 13.10.2022, té Gjykatés Kushtetuese).

20. N@ rastin konkret, Gjykata véren se kérkuesja ka paraqitur ankim kushtetues, me
objekt kundérshtimin e vendimit t€ Gjykatés s€ Larté pér mospranimin e rekursit t& saj ndaj
vendimit t€ Gjykatés Administrative t€ Apelit q€ kishte disponuar pér sqarimin dhe
interpretimin e vendimit t€ themelit. Pér nga natyra dhe g€llimi, ky lloj vendimi i1 bashkohet
si pjesé pérbérése vendimit pérfundimtar q€ ka disponuar pér themelin e c¢éshtjes sé
kérkueses, pra pér té drejtén e démshpérblimit t€ saj. Pér rrjedhoj€, Gjykata ¢mon se ajo e ka
pérmbushur kété kriter, pasi nuk ka mé mjete t& tjera ankimi né dispozicion pér mbrojtjen e té
drejtave kushtetuese, t€ pretenduara si té cenuara.

21. Kérkuesja legjitimohet edhe ratione temporis, né kuptim t€ pérmbajtjes s€ nenit 71/a,
pika 1, shkronja “b”, t€ Ligjit Organik t€ Gjykatés, pasi vendimi mé i1 fundit né kohé i
kundérshtuar, ai i Kolegjit Administrativ t& Gjykatés s€ Larté, mban datén 17.12.2024, ndérsa
kérkesa &éshté paraqgitur n€ két€ Gjykaté né datén 13.3.2025 (sipas shénimit t€ shérbimit
postar), pra brenda afatit 4-mujor.

22. N¢ drejtim t€ legjitimimit ratione materiae, kérkuesja ka pretenduar cenimin e sé
drejtés sé aksesit dhe sé drejtés sé ankimit efektiv, parimit té disponibilitetit dhe atij t&
sigurisé juridike, si dhe sé drejtés pér t'u gjykuar nga njé gjykaté e caktuar me ligj, pér shkak
se, sipas saj, Gjykata e Larté, duke i konsideruar kérkesat e saj t€ shprehura né aktet “Noté
verbale” si heqje doré nga gjykimi i ¢éshtjes, 1 ka deformuar vullnetin.

23. Pér sa mé lart, Gjykata, duke mbajtur parasysh natyrén dhe pérmbajtjen e argumenteve
té parashtruara né mbéshtetje t&€ kétyre pretendimeve té kérkueses, vleréson se ato, né€ thelb,
kané té béjné me té drejtén e aksesit t€ lidhur me standardin e arsyetimit t€ vendimit gjyqésor,
té parashikuar nga neni 42 1 Kushtetutés, ndaj, né vijim, do ta shqyrtojé€ ¢€shtjen né themel né
kéte drejtim.



B. Pér themelin e pretendimeve

B.1. Pér cenimin e sé drejtés sé aksesit té lidhur me standardin e arsyetimit té vendimit
gjyqésor

24. Kérkuesja ka pretenduar se Gjykata e Larté i ka konsideruar kérkesat e saj t&
paraqitura né até gjykaté€ si kérkesa pér heqje doré€ nga gjykimi i ¢€shtjes, ndérkohé g€ ajo né
asnjé moment nuk e ka kérkuar njé gjé té till€. Sipas kérkueses, né kété rast heqja doré €shté
supozuar nga veté Gjykata e Larté, pasi ajo nuk ka shfaqur asnjé€ vullnet pér t€ hequr doré nga
shqyrtimi 1 rekursit t€ saj. Né kété kuptim, kérkuesja ka pretenduar se Gjykata e Larté ka
deformuar vullnetin e saj, duke e privuar nga pritshmérité e ligjshme t€ krijuara pér ¢€shtjen.

25. Subjekti i interesuar, KLLGJ-ja, ka parashtruar se Kolegji Administrativ né rastin e
kérkueses nuk ka disponuar me dy vendimmarrje t€ ndryshme, por njé ¢é€shtje t€ saj e ka
zgjidhur né themel, ndérsa pér tjetrén nuk u ka hyré shkaqeve té rekursit. Ndérkohé, subjekti
tjetér 1 interesuar, KMD-ja, ka vleré€suar mos t€ mbajé qéndrim né lidhje me pretendimet e
kérkueses, ndérsa subjekti i1 interesuar, Ministria e Drejtésisé, e ka 1én€ vlerésimin e ¢éshtjes
né ¢mim t€ Gjykatés.

26. Neni 42, pika 2, i Kushtetutés ka parashikuar se kushdo, pér mbrojtjen e té drejtave,
lirive dhe interesave té tij kushtetues dhe ligjoré, ka t& drejté€n e njé gjykimi t€ drejt€ dhe
publik brenda njé afati t€ arsyeshém nga njé gjykaté e pavarur dhe e paanshme e caktuar me
ligj.

27. Lidhur me t& drejtén e aksesit, Gjykata ka vlerésuar vazhdimisht se administrimi i miré
1 drejtésisé fillon me garanciné g€ njé individ t€ keté akses né gjykaté pér t’1 siguruar atij té
gjitha aspektet e njé forme gjyqésore t&é shqyrtimit t&€ ¢éshtjes. Kjo e drejté e individit nuk
pérfshin vetém té drejtén pér té filluar njé€ proces, por edhe té drejtén pér t€ pasur, nga ana e
gjykatés, njé zgjidhje pérfundimtare pér mosmarréveshjen objekt gjykimi, pasi aksesi né
gjykaté duhet t€ jeté substantiv dhe jo thjesht formal. N€ rast se mohohet kjo e drejté, procesi
konsiderohet i parregullt, sepse aksesi n€ gjykaté éshté, para s¢ gjithash, njé kusht kryesor pér
té realizuar mbrojtjen e t€ drejtave t€ tjera t€ individit. Shteti 1 s€ drejt€s nuk mund té
konceptohet pa u njohur individéve t€ drejtén dhe mundésiné pér t’iu drejtuar gjykatés (shih
vendimet nr. 11, daté 21.4.2022; nr. 52, daté 14.11.2014, té Gjykatés Kushtetuese). Né kété
kuptim, e drejta pér té pasur akses n€ gjykaté€ i garanton individit t€ drejté€n pér t’iu drejtuar
gjykatés dhe pér t€ marré njé pérgjigje pérfundimtare prej saj, t€ arsyetuar, pér pretendimet e
ngritura (shih vendimet nr. 11, daté 21.4.2022; nr. 17, daté 24.3.2014, t¢ Gjykatés
Kushtetuese).

28. Po ashtu, Gjykata ka theksuar se e drejta pér proces t€ rregullt ligjor pérfshin edhe té
drejtén pér té pasur njé vendim gjyqésor té€ arsyetuar, qé€ 1 garantohet individit nga nenet 42
dhe 142, pika 1, té¢ Kushtetutés. Arsyetimi i vendimeve éshté element thelbésor i njé vendimi
té drejté dhe funksioni i nj€ vendimi t€ arsyetuar €shté t’u tregoj€ pal€ve se ato jané dégjuar,
si dhe u jep mundésiné atyre ta kundérshtojné até (shih vendimet nr. 5.11.2025; nr. 19, daté
21.3.2024; nr. 67, daté 10.11.2017, té Gjykatés Kushtetuese). Gjithsesi, zbatimi 1 kétij parimi
€shté vlerésuar nga Gjykata rast pas rasti, né varési t&€ rrethanave konkrete t€ ¢éshtjes dhe
natyrés s€ vendimit, duke analizuar nése vendimet gjyqésore t€ kundérshtuara e kané
pérmbushur né ményré t€ mjaftueshme detyrimin pér arsyetimin e tyre (shih vendimet nr.
5.11.2025; nr. 19, daté 21.3.2024; nr. 6, daté 16.2.2021, té Gjykatés Kushtetuese).

29. Bazuar né standardet kushtetuese t&€ lartpérmendura dhe nisur nga konteksti i
rrethanave t€ céshtjes, né€ rastin konkret Gjykata do t€ analizojé aktet e paragitura nga
kérkuesja (notat verbale) prané Gjykatés s€¢ Larté, pas depozitimit t€ rekursit dhe vlerésimin
g€ u ka béré kjo e fundit atyre, pér t&€ arritur né€ pérfundimin nése ky vlerésim pérkon me
vullnetin e kérkueses. Pér kété arsye, Gjykata do té analizojé¢ edhe arsyetimin e béré nga
Kolegji Administrativ i Gjykatés s€¢ Larté né vendimin e kundérshtuar nga kérkuesja, pér té



vlerésuar né€se kérkueses 1 éshté cenuar e drejta e aksesit e lidhur me standardin e arsyetimit
té vendimit gjyqésor.

30. Gjykata véren se pér kérkesépadiné e kérkueses Gjykata Administrative e Shkall€s sé
Paré Tirané ka vendosur pranimin pjesé€risht t€ saj, duke disponuar, ndér té tjera, detyrimin e
palés sé paditur, KLD-s€, t€ marré né shqyrtim kérkesén e paditéses, si dhe detyrimin e palés
sé€ paditur, KLD-sé&, t€¢ démshpérblejé moralisht paditésen né€ masén njé milion leké, pér shkak
té konstatimit t€ diskriminimit. Ky vendim &shté ndryshuar nga Gjykata Administrative e
Apelit, pér sa i pérket masé€s s¢ démshpérblimit g€ pérfiton kérkuesja (vendimi i themelit),
duke disponuar se KLLD-ja duhet ta démshpérblejé até pér démin pasuror t€ shkaktuar, duke i
kompensuar pagén mbi pagén e pérfituar né zbatim t€ nenit 7 t&€ ligjit nr. 8097/1996 deri né
nivelin e pagés referuese t€ funksionit si nénkryetare e KQZ-sé, pér periudhén nga data
1.1.2013 deri né€ datén 1.1.2016. Ndérkohé, Kolegji Administrativ i Gjykatés s€ Larté, né
datén 24.9.2024, ka vendosur prishjen e vendimit t& themelit t€ gjykatés sé apelit vetém pér
sa 1 pérket kérkimit pér konstatimin e diskriminimit dhe shpérblimin pér kété shkak, duke e
kthyer ¢€shtjen pér rishqyrtim né gjykatén e apelit, ndérsa e ka 1é€né né€ fuqi at€ vendim pér
pjesén tjetér, pér sa i pérket démshpérblimit t& kérkueses né zbatim té nenit 7 té ligjit nr.
8097/1996.

31. Gjykata Administrative e Apelit, pas kérkesés s¢ KLGj-s€ pér sqarimin dhe
interpretimin prej saj t€ vendimit t€ themelit, ka sqaruar me vendim dispozitivin e vendimit
(t€¢ themelit). Ndaj kétij vendimi kérkuesja ka paraqitur rekurs. Referuar materialeve
bashkélidhur kérkesés, Gjykata konstaton se kérkuesja, krahas rekursit, ka paraqitur prané
Gjykatés sé Larté edhe dy akte t€ tjera té titulluara “Noté verbale” t€ datés 18.9.2024 (akti i
par€) dhe t€ datés 22.10.2024 (akti 1 dyt¢).

32. Referuar kétyre akteve, Gjykata konstaton se kérkuesja né aktin e paré, si fillim ka
parashtruar kundérshtimet e saj né lidhje me vendimin e sqarimit té gjykatés sé€ apelit, duke i
kérkuar Gjykatés s€ Larté bashkimin e ké&saj ¢éshtjeje me até t€ gjykimit t€ themelit t&
kérkesépadis€. Gjithashtu, kérkuesja ka vijuar me pretendimet e saj né lidhje me
kérkesépadin€ e c¢éshtjes s€ themelit, duke 1 kérkuar né pérfundim Gjykatés sé Larté
“pranimin e rekursit t€ pjesshém té saj” pér ¢c€shtjen e themelit. Ndérsa, referuar aktit t€ dyt¢,
Gjykata véren se kérkuesja i ka parashtruar Gjykatés s€ Larté se kjo e fundit, me vendimin e
datés 24.9.2024, e ka zgjidhur themelin e kérkesépadisé s€ saj. N& kéto kushte, referuar té
njéjtit akt, sipas kérkueses, c¢€shtja qé do té shqyrtohej nga Gjykata e Lart€, me objekt
“Sqgarimi dhe interpretimi 1 vendimit nr. 1106, daté 16.3.2017, t€ Gjykatés Administrative té
Apelit”, ka rén€ dhe nuk ka mé objekt. Si konkluzion, né aktin e dyté, kérkuesja i ka kérkuar
Gjykatés sé Lart€ qé “pasi t€ marré né shqyrtim ¢éshtjen, té vendosé pushimin e gjykimit té
saj, né kushtet kur ¢éshtja e themelit tashmé éshté zgjidhur me vendim pérfundimtar té formés
sé preré té datés 24.9.2024, té Gjykatés sé Larté dhe, si pasojé, ¢éshtia me objekt
“sqarim/interpretim” né datén e zhvillimit té gjykimit paraqitet pa objekt”.

33. N¢ lidhje me kéto kérkesa t&€ kérkueses, Kolegji Administrativ 1 Gjykatés sé Larté, me
vendimin nr. 00-2024-4992, daté 17.12.2024, ka vendosur mospranimin e rekursit pér
¢c€shtjen me objekt sqarimin dhe interpretimin e vendimit t€ themelit, duke vlerésuar se
kérkuesja, me shkresat nr. 5210 prot., daté 22.10.2024 dhe nr. 5239 prot., daté 24.10.2024, ka
kérkuar pushimin e ¢€shtjes, bazuar né nenin 490 t&€ KPC-s€ dhe pér kété arsye ka vlerésuar
se nuk ka vend pér trajtimin e métejshém té shkaqgeve té rekursit, pér shkak té heqjes doré
prej tij (shih paragrafin 11 té vendimit té Kolegjit Administrativ té Gjykatés sé Larté).

34. Ndérkohé, nga materialet e dosjes gjyqésore t€ administruar pér qéllime t& kétij
gjykimi, Gjykata vé€ren se rezulton e administruar vetém shkresa “Noté verbale” nr. 5210
prot., dat€¢ 22.10.2024. Pér kété arsye, Gjykatés s€¢ Larté iu kérkua nga Gjykata t€ vinte né
dispozicion njé kopje t€ shkres€s nr. 5239 prot., daté 24.10.2024, t€ depozituar nga kérkuesja
dhe t€ cituar né vendimin e Kolegjit Administrativ. N& pérgjigjen e saj Gjykata e Larté ka

informuar se ky akt éshté dérguar né rrugé elektronike né njé nga adresat e asaj gjykate, 1 cili
éshté protokolluar me ato ekstremitete, por nuk rezulton t€ jet€¢ administruar né dosjen
gjyqésore dhe ka t€ njéjtén pérmbajtje si shkresa nr. 5210 prot., dat€ 22.10.2024, e depozituar
nga kérkuesja n€ rrugé shkresore, dhe t€ dyja bashké jan€ pérmendur né vendimin e Kolegjit
Administrativ.

35. Nisur nga sa mé lart, Gjykata konstaton se népérmjet aktit nr. 5210 prot., daté
22.10.2024 (akti 1 dyté), nuk rezulton qé kérkuesja té keté hequr doré€ nga shqyrtimi i rekursit.
Jo vetém kagq, por sipas kétij akti, Gjykata véren se kérkuesja nuk i €shté referuar asnjéheré si
baz€ ligjore nenit 490 t& KPC-sé (rastet e heqjes doré nga rekursi), as né formé€ dhe as né
p€rmbajtje, por e gjendur pérballé faktit se ¢é€shtja e themelit ishte zgjidhur tashmé nga i njéjti
kolegj 1 Gjykatés sé Larté, me vendimin nr. 00-2024-3621 (370), daté 24.9.2024, i ka kérkuar
késaj t& fundit t&€ pushojé ¢éshtjen me objekt sqarimin dhe interpretimin e vendimit té
themelit, pasi kishte mbetur pa objekt.

36. Gjithashtu, Gjykata vler€son se qartazi Kolegji Administrativ i Gjykatés s¢ Larté duhet
té kishte vlerésuar me kujdes pérmbajtjen e aktit/memories sé depozituar nga pala, pér t&é
arritur n€ pérfundimin se kérkuesja kérkonte pushimin e gjykimit, pér shkak se ¢éshtja kishte
mbetur pa objekt, duke iu referuar né€ fakt parashikimit t€ nenit 299, shkronja “c”, t&€ KPC-sg,
sipas té cilit né rastet kur gjykimi nuk mund t€ vijojé mé dhe kjo konstatohet prej gjykatave
mé t€ larta, ato prishin vendimin e gjykatés mé té ulét dhe pushojné ¢éshtjen. Kérkuesja
kishte kundérshtime pér vendimin e Gjykatés Administrative t€ Apelit q€ shprehej pér
sgarimin dhe interpretimin e vendimit t€ themelit, por meqgenése ndérkohé themeli 1 ¢€shtjes
ishte vendosur (pér shkak té vendimmarrjes s¢ méparshme t€ Gjykatés s¢ Lart€), diskutimi
dhe gjykimi i rekursit kundér vendimit nr. 375, dat€ 20.12.2017, t& Gjykaté€s Administrative
té& Apelit (vendimi i sqarimit), nuk kishte mé kuptim. Pér rrjedhojé, Gjykata evidenton se me
vleré€simin g€ Kolegji Administrativ 1 Gjykatés sé Larté i ka béré aktit nr. 5210 prot., daté
22.10.2024, nuk ka analizuar drejt vullnetin e shprehur nga kérkuesja né té, duke sjellé si
pasojé edhe cenimin e s€ drejt€s sé aksesit. Kjo do té thoté se Kolegji Administrativ i
Gjykatés s€ Larté, duke interpretuar né ményré t€ pakujdesshme vullnetin e kérkueses, pér
rrjedhojé duke vendosur mospranimin e rekursit, nuk u ka dhéné né substancé pérgjigje
pretendimeve té saj.

37. Né pérfundim, Gjykata ¢mon se pretendimi i kérkueses pér cenimin e s€ drejtés sé
aksesit t€ lidhur me standardin e arsyetimit t€ vendimit gjyqésor &shté i bazuar, sipas
arsyetimit t&€ mésipérm t€ kétij vendimi, prandaj ankimi kushtetues individual i saj duhet té
pranohet.

PER KETO ARSYE,

Gjykata Kushtetuese, né mbéshtetje t€ neneve 131, pika 1, shkronja “f” dhe 134, pika 1,
shkronja “1”, t€ Kushtetutés, si dhe neneve 71 dhe 72 e vijuese t€ ligjit nr. 8577, daté
10.2.2000, “Pér organizimin dhe funksionimin e Gjykatés Kushtetuese té€ Republikés sé
Shqipéris€”, té ndryshuar, njézéri,

VENDOSI:

1. Pranimin e kérkesés.

2. Shfuqizimin e vendimit nr. 00-2024-4992, daté¢ 17.12.2024, t& Kolegjit Administrativ té
Gjykatés sé Larté, si té papajtueshém me Kushtetutén e Republikés sé Shqipérisé.

3. Dérgimin e ¢éshtjes pér shqyrtim né Gjykatén e Larté.

Ky vendim &shté pérfundimtar dhe hyn né fuqi ditén e botimit n€ Fletoren Zyrtare.



Marré mé 16.12.2025.
Shpallur mé 23.1.2026.

